
е-Пристап за модерни и инклузивни училишта 

Денес, проектот Еднаков пристап за еднакви можности на УСАИД одржа конференција на тема “За е-

пристапни основни училишта: Асистивна технологија во основните училишта во Македонија”. 

Конференцијата на едно место ги собра претставниците на државните и локалните образовни 

институции, релевантни невладини организации, како и директори на училишта, наставници, родители, и 

ученици со лично искуство во користење на асистивна технологија во училиште. Учесниците се согласија 

со тоа дека асистивната технологија, како тастатури со големи копчиња, трекбол-и и џоистици, ги 

зголемуваат образовните можности за учениците со посебни потреби, но и предложија конкретни 

мерки за нивно систематско воведување во образованието. 

“Модерниот и инклузивен образовен систем ги подготвува сите лица, вклучително и оние со посебни 

потреби, за да бидат активни граѓани кои придонесуваат за нивните заедници,” рече Робет Вурц, 

директорот на мисијата на УСАИД. “Се гордеам што УСАИД ги подржа првичните чекори за воведување 

на асистивна технологија во редовното образование во Македонија.” 

Наташа Јаневска, државен советник од Министерството за образование и наука, ја потенцираше 

посветеноста на владата за подобрување на инклузивност на образовниот систем. “Искуствата од 

училиштата кои веќе ја користат асистивната технологија, како резултат на овој иновативен проект, ќе ни 

помогнат да го оформиме моделот за идни основни училишта: инклузивни и базирани на широка 

употреба на информатичка технологија во наставата,” рече таа. 

Проектот Еднаков пристап за еднакви можности ќе ги објавни своите заклучоци и препораки од 

конференцијата до крајот на април. Проектот, имплементиран од здружението “Отворете ги 

прозорците” од Скопје, работи на подобрување на инклузивноста на образовниот систем за сите деца, 

како и за модернизација на образованието преку воведување на асистивна технологија во 

секојдневната настава. Вкупно 21 основно училиште беше опремено, а нивните кадри беа обучени за 

користење на асистивна технологија во наставата. 

БЕЛЕШКА ДО УРЕДНИЦИТЕ:     

“Отворете ги прозорците” е посветена на промовирање на асистивна технологија за поединци со посебни 

потреби, овозможувајќи им целосно да ги искористат нивните способности. За детални информации, ве молиме 

ве молиме посетете ја веб страницата (www.openthewindows.org). УСАИД е горд партнер на “Отворете ги 

прозорците”. Глобално, УСАИД ги зголемува средствата за градење на капацитети на локални организации и за 

обезбедување на одржливост. УСАИД Македонија ја зголеми сумата наменета за локални НВО-а од $700.000 во 

фискалната 2010 на $3,4 милиони во фискалната 2011. Планираме да продолжиме со ова зголемување во текот на 

наредните неколку години. 

 

Од 1993 година Американскиот народ, преку УСАИД, има инвестирано над 500 милиони долари во Македонија. 

УСАИД работи со луѓето од Македонија за создавање на работни места, намалување на корупцијата и  

подготвување на македонските ученици за работната сила.  Овие иницијативи го подобруваат квалитетот на живот и 

ја поддржуваат транзицијата на Македонија кон стабилна и просперитетна демократија. УСАИД обезбедува 

економска и хуманитарна помош во преку 100 земји во светот. За повеќе информации, ве молиме посетете ја веб 

страницата http://macedonia.usaid.gov  

http://macedonia.usaid.gov/

